
E maua uma ata o le Tauvaga a le 

FAGASA i luga o le tatou Upega   

Tafailagi www.ola888.com  

Tagai i le Faleata (Photo Gallery)  

i lalo o le uluupu: Aotearoa 2015 

 

Maua ai foi ma ata o le Fiafia a le 

Aganuu Glass sa faia i le A’oga  

a Roscommon, Aso Toonai.  

 

 
Faailoaga: E fia faailoa ma le faafetai galuega ma  

meatotino a isi e ana puleiata o ata ma faamatalaga o loo 

ua nonoina e le OLA mo lana lomiga lona 18. E faamanatu   

atu ai ma le faaaloalo le taua o le puipuiga i lo latou 

faaaogaina i ni faiga e soli ai le tulafono.  

TEINE MAI LE LAUMUA O TOGALAAU:  Fesuiai Taiulu, maua le tulaga 3 Tausaga 5; Temukisa 

Fetuao, maua le tulaga 2 Tausaga 8; Miracle Isaako, maua le tulaga 2 Tausaga 6.  O isi sui o 

Kalaiesetete na mautulaga o Leeana Peters, sili Tausaga 12 ma Simi Agafili, tulua Tausaga 12.       

    Na manumalo a’i’ai le gagana ma le 

aganuu i le afiafi o le faamoemoe  

o le A’oga a Roscommon Road i  

Manurewa, Aukilani, e pei ona fitaituga 

ai i latou sa tapenaina.  

    E 10 vaiaso sa galulue punoua’i ai. 

O matua ma fanau, tumua’i o a’oga ma 

faia’oga, atoa ma fesoasoani faapitoa 

sa taiuluina lona faatinoga.  

    O le faamoemoe o le polokalame o 

le tapu’eina o le taumafai o latou na sa 

soifua ma tutupu a’e i Niu Sila nei, o i 

latou o loo naunau e faalelei la latou 

tautala i paepaega faigofie e faaaoga 

ai le gagana. Pe faailoa foi o latou 

tupuaga o ni tagata Samoa na fofoa 

a’e se faasinomaga i vao ese.  

   O le polokalame e filogia, e iai 

pulea’oga, faia’oga ma tamaiti foi. E 

pei o le pule o Roscommon Road, 

Sonia Johnston, o se tamaitai Samoa   

i lona tupuaga tina o Joyce Webb, sa 

galue foi o se pulea’oga. Manaia le 

faalogologo atu a o faailoa mai e ia o  

ia i le gagana Samoa, faatasi ma      

faalupega o afioaga e afua mai ai.   

    Faapena foi le alii pule o Rowandale 

le susuga Karl Vasau sa faafeiloaia 

e faasoa faamatalaga mo a’oga i le gagana Samoa 

malo valaaulia. Na mata’ina le faaaliga,  

o fanau ma faia’oga i le faaaogaina o le  

gagana i tulaga eseese: folafolaga o 

toonai, faafeiloai malo, folafola sua o 

faaaloaloga, tautu le ‘ava, e oo lava i le 

sulaga o toga sa oo foi i ai le faaaliga.  

   O Tuuu Mary Autagavaia ma Tanoai 

Reupena sa feagai ma lona a’oa’oina.  

    Na vaaia le auai fiafia o le fanau i lea 

afiafi, e ta’u mai ai na latou fo’i ma se mea 

aoga i le fale, aemaise o le agaga tupu a’e 

o le fia Samoa, pe a faaaoga le gagana.      

  Tala Faasolopito:  

 110 tausaga 

talu mai 

Matavanu 
 

    Afiafi o le gagana i le A’oga a Roscommon Aukilani 

    Alofaaga mai  

     Aukilani 

Ripoti  

o le Vaiaso  

 

www.ola888.com 

Ripoti o le Vaiaso:  

Iu manuia le tauvaga tautalaga a le fanau FAGASA 2015  

       ITULAU  2 

     O le faamoemoe sa   

tapuaia e le FAGASA ma 

tapenapena i ai le fanau  

a’oga ua faataunuuina, i le 

alofa ma le agalelei o le 

Atua.  

   E pei ona tuupoina, o aso 

e lua—Aso Tofi ma le Aso 

Faraile ua tuana’i, na aliitia 

ai laufanua o Magele, auā  

le faamalo’ulo’u mai o le  

mamalu o laumua a’oga  

mai taulaga e lima, mo le 

faamoemoe.     

   Na mua mea i Matautu Sa 

e ala i susuga i alii failotu 

Patele Iosefo Timu ma le 

Feagaiga a Taeaoafua 

EFKS Sapati Tima FS, sa 

moli taulaga, ma saunoa ai 

le afioga i le faatamā o le 

FAGASA, Leasi Papalii T. 

Scanlan e tatala aloaia le 

tauvaga i se tomatau.  

    E pei ona silafia, e tasi 

lava le autu o tautalaga, 

Tautua ma le faamaoni nei 

sou taeao manuia. Ma 

amatamea ai kolisi i le aso 

muamua.  

    E le o se tala soona fai   

le tapenaga a le fanau i lea 

foi sianara o le gagana. Auā 

na feagai faamasino ma se 

fitaituga e le faigofie. O upu 

e fai i tuuga, e mua i le isu  

e mafai ona faamatala ai le 

vava lalata o togi o suitauva. 

   Na faapea foi i le aso  

mulimuli i le tauvaga a le 

Tulagalua. E le tele lava i se 

pito le finau a i latou foi, fa’i 

o le maua lelei o a latou 

upu, a o le moliga e pei o se 

sivaloa a tulafale o loo fai.  

   E leai se taga na tuua, na 

vaaia le onomea o le fanau 

ia latou taga ma laei foi. O 

se molimau lea i le lava 

tapena o le fanau i tulaga 

uma.    

   Pau lona, na o le tolu 

tulaga lautogia, ui i lea, e 

mautinoa na faamalieina 

atoatoa le faafofoga a le 

aufaafofoga, e aofia ai le 

vasega o faamasino.  

    Na saunoa le peresetene o 

le FAGASA Aoao i le tulaga 

siisii i luga o loo molimauina i 

tautalaga a le fanau, aemaise 

o le suesueina lelei o le autu e 

ala i alaga’oa talafeagai e  

lagolagoina o latou taofi. O se 

faailoga taua lea e iloa ai le 

sootaga o le pu’e a le fanau 

ma le atia’eina o lo latou   

malamalama i upu o le  

gagana.  

    Ua iai se fuafuaga i le  

komiti a le FAGASA Aoao e 

faaaoga tautalaga a le fanau e 

tapena ai nisi alaga’oa mo le 

gagana. O le a logoina lava le 

mamalu o le aufaitau i 

taualumaga o nei fuafuaga pe 

a tau manuia.   

Saili gata galuega  

    Ua aga’i ina saili gata 

galuega faia’oga i totonu o le 

atunuu i lenei taimi, e le gata 

i taulaga tetele ae faapea foi 

taulaga laiti. Ua le asa le 

vaiaso ma ni molimau o 

taumafaiga a nisi ua iu mai,  

o le faigata ona maua ni 

galuega. Ua lipotia mai i le 

itumalo o Waikato nisi o 

avanoa e silia i se 100 i latou 

e talosaga i ai. E pei o le alii 

o Rob Pulling, iu mai i le  

Iunivesite a Waikato ia  

Novema 2014, ae o loo tau 

saili pea sana galuega. Fai 

mai Pulling, seiloga e tulaga 

ese lau CV ona iai lea o se 

faitauga mo sou avanoa.  

   Ua faitioina le matagalu-

ega i ana faatosina e faapea 

mai e lelei le aga’i i tua aai 

laiti e tele galuega o iai. Lea 

ua faamaonia, ua tutusa pau 

lava aai tetele ma nuu laiti.  

E leaga le matamata umi 

   E tua leaga le nofo umi  

i luma o le TV, komepiuta pe  

faataupupula i se iPad po o 

se taaloga e faaaoga ai se  

tioata malamalama. O le 

su’esu’ega sa faia e le  

Iunivesite a Curtin i Ausetalia 

ua faamaonia ai le tulaga 

afaina o le fanau i o latou ua 

ma tua, pe a matutua  

mulimuli ane.    

   I le su’esu’ega ua iloa ai e 

tusa ma se 60 pasene o 

tamaiti i lalo o le 5 tausaga 

latou te faia lea masani, e 

ova atu i se itula pe sili atu 

foi. Mo i latou e ova le 

faaaoga, o le a vave ona 

apoia i tiga, ma faalavelave-

ina ai o latou lumanai a’oga.  

    I nisi atunuu ua faamalosia 

fautuaga i matua o le tausisia 

o le tasi le itula e matamata 

ai i le TV mo fanau i le 2-5 

tausaga. E faasa taaloga mo 

fanau i lalo ifo o le 2 tausaga.  

 OTOOTOGA 

   O susuga i faamasino na tofia 

o Tago Fuatamalesa Siaipili 

(531PI),  Patisepa Tuafuti 

(Ulimasao), Salā Faasaulala   

Tagoilelagi-Leota (SAASIA), 

Afamasaga Pavihi (Fale Faaea), 

Levi Tavita (OLA Puletini A’oga).  

    Na faaifo le faamoemoe i le 

saunoaga a le peresetene i le 

agaga o le faamalo ma le  

faafetai i matua ma faia’oga, ma  

i latou uma sa tautua ma le 

faamaoni, lea ua tini pa’o ai le 

uto, ae a’e manuia le faiva.  

    O soo se faiva e a’e manuia o 

lona uiga ua faatofutofusia i mea 

lelei uma—manuia i le tino, le 

taga, le mafaufau ae faapea le    

agaga. Ae faasili le faamalo i le   

fanau sa finau.   
    

TAUASA MAMAO MAI: Sui tauva mai le motu i saute, taunuu fiafia i le 

taeao o le tauvaga. Foliga fiafia e ta’u mai ai ua sauni e tau le taua.   

VASEGA MATUTUA: O tamaitai na ma alii matutua o le tauvaga. O isi 

mai le motu i Saute isi foi e alala i le motu i Matu. Taufai lelei uma.   



OLA 

Faasoa o le Vaiaso:   

     Faamalo le soifua manuia.  

    O le tala fiafia e amata ai la’u lipoti, 

e toavalu na malo i le tauvaga tusiga 

tala a le Barfoot & Thompson i lenei 

tausaga. O lenei tauvaga e faasino 

tonu i le aulaiti 7-12 tausaga. E sili le 

tala a Josephine faatatau i lona aiga. 

O tala malo o le a lomia o ni tusi 

faitau. O ata o tusi o le a tusia e  

Keven Mealamu ma isi tusiata lauiloa.  

   Maua le tala mai Wainuiomata ua  

fai le time out mo tamaiti e sese o 

latou seevae e see atu i le a’oga. Ou 

te le ta’u atua le a’oga lea, ae i so’u 

manatu pei ua ova i sasa’ē lea  

faasalaga. Alofa ane se isi, faatau ni 

seevae mo nai tamaiti o le laumua.  

   Tuuaiina le palemia ua tagi ai se tasi 

teine laitiiti. Fai mai ua afaina lona loto 

i le tali a le palemia i lana fesili. Na 

fesili le teine po o le a sona finagalo i 

le Vaiaso o le te reo. Ae tali Johnny, e 

‘iva le mea. O lona uiga na o le fia 

moe le mea na maua. Pei lava o loo 

sa’o le tali a ua tagi ai fua. Ia se’i 

faaeteete Johnny, o oe o le palemia.  

   Tumu a’u i le faanoanoa i se mea  

na tupu mai i Aukilani Sisifo. E valu  

tausaga o se tama na taumafai se   

tagata e ave faamalosi a o aga atu i 

lona aiga i le tuua o le a’oga. Fai mai 

e oso mai i se pupuvao sa lafi ai. O le 

tama e a’oga i le A’oga a Flanshaw 

Road i Te Atatu. Ua laki le poto e tafiti 

ma fekiki na toe faamamulu ai. Ua  

ta’u atu le a’oga ina ia mataala ai 

matua, o loo iai le fili lena e taa lata 

ane. Aua ne’i togia e se isi i se maa 

ae vili leoleo faamolemole.   

    O le fautuaga a Pole, matua, aua le 

faavaivai i lou tiute. Uu le lima o si au 

tama e te lua o i le a’oga ma toe uu pe 

a tuua le a’oga. Toatele le ‘au ulu 

leaga o loo feofeoa’i solo pei ni leona 

taanoa taufe’a’ai.   

    Ae momoli atu o ma alofaaga ma 

Papa ia ma uo sa mafuta i le tauvaga 

lea faato’a taape atu. Alofagia outou  

e le perofeta mai Saipipi, ia saga 

faatuputeleina lou tou malosi.  

Tulimanu o Pole: 

    “mafaufauga o le vaiaso”   

Tau mai na o le auga o aute, e fatu ai le titi 
ma su’i ai le ‘ula.   Tui Atua Tupua Tamasese 
—Ao o le Malo o Samoa 

Time out, 
ma Johnny  
faatagi tamaitiiti      Na valaaulia se tasi 

faatonu o lenei puletini e le 

FAGASA i lana tauvaga   

tautalaga i lenei tausaga.   

Sa tofia e avea ma se 

faamasino.  

    O le matua o le lauga a le 

fanau i lenei tauvaga e faapea, 

‘Tautua faamaoni nei sou taeao 

manuia.’ E tasi le upu na iloga lona  

suesueina e suitauva uma, o le  

upu ‘tautua.’ A faaumi, tautua 

faamaoni.  

    Atonu foi o se faamanatu ua     

fetaui ma le taimi, talu ai o lea ua 

aulia e le FAGASA lona 25 tausaga 

o le tautua, ta’utino mai lana  

peresetene.  O le siliva e le aumaua 

ma o lea ua folasia ai se fuafuaga  

a lana Komiti Faafoe, e fia   

faataunuu lona faamanatuga i  

Samoa i se taimi o le tausaga fou.  

    Ua 25 tausaga o le tautua 

faamaoni mo le gagana ma le    

aganuu i totonu o Niu Sila. O  

molimau i lena upu lana tusi ua  

lomia, Fafaga Fanau i Upu ma   

Tala, o loo faamau ai le tele o  

galuega lelei sa faia, ma o loo 

faaauau pea ua oo mai lava i lenei 

taimi.  

    O se molimau foi i le tautua le 

faalogologo tiga a ona ta’ita’i, aofia 

ai ni isi ua fai i lagi le tuligasia.  

E mautinoa o loo latou talosia mai 

aga o le faamoemoe o le faala-

potopoga sa galulue ma tautua ai.  

     Sa iai le taimi sa na o le igoa o 

le FAGASA sa agiga, mai le motu   

i Saute e aulia Matu. Sa maualuga 

le faanaunauga i faiaoga ma matua 

i lona tulai mai e tali mana’oga 

taua’oga o Samoa i Niu Sila nei.  

Ae e le faigofie se talimana’o pe 

afai e le lava le faasoa i le itu 

tauseleni. E tele fuafuaga lelei e  

fia faataunuu, a ua taofia mai ona 

o le utiuti o lana faasoa tautupe.  

     O ona ta’ita’i e galulue fua, e le 

o mautu foi i sona ofisa autu e  

avea ma taulaga o ana feau ma 

fesoota’iga. O vaega uma na o loo 

avea ma luitau i le molia o ona sini 

e tusa ma faanaunauga.  

      A o loo faaauau pea le 

tautua, matauina foi ma le 

toto’a suiga malie i le tulai 

mai o sea ta’itai o loo 

naunau e fai ni suiga,  

mo le manuia o le gagana 

faapea lona lotoifale. O le 

Vaiaso o le Gagana o se ’ai mo le  

FAGASA, lea ua tausia nei ma     

faamamaluina.  

     Ae i le iuga o le aso, e le alofia le 

fesili, Pe lavatia e le FAGASA  ona 

tali le vao mana’oga e tele o faia’oga 

ma le fanau foi? E manatu le faasoa 

e mafai, i se ata faalemafaufau, ae    

i le lalolagi o mea tino mai, e le 

faigofie. E le siligia, o loo lava ma  

totoe tomai ma agavaa i totonu o le 

faalapotopotoga, ae e mana’omia ni 

tupe e faaatoa ai se moliga malosi.  

    La lea mo le taimi nei, o loo ua 

tula’i mai isi faalapotopotoga e pei    

o le SAASIA e tali mana’o. Faapea 

foi nisi mafutaga o loo aafia ai       

susuga i faia’oga Samoa, e faaaoga ai 

le gagana. O aga lava o le soifuaga    

i nei aso le filifili saoloto, ae tasi a le 

sini ma le taunuuga, o le fanau ia 

manuia e ala i la tatou gagana, le tu 

ma agaifanua.  

     O se tu lelei le fetaaloloa’i o sui    

o faalapotopotoga, e leai foi se  

tulafono e taofia ai le avea ma sui     

o na uma mafutaga. E talitonu le 

faasoa o le malosiaga lena ae le o se 

vaivaiga, auā i nei aso, e maua le 

malosi e ala i le soosootau’au ma  

fetapa’i, a o loo iai faatasi ma le   

saolotoga e galulue ai lea vasega ma 

lea mafutaga i o latou malosiaga, e 

talia mana’oga o fanau ma faia’oga.  

    Ae moomia pea e Samoa i Niu Sila 

se pulega e pei o le FAGASA, o loo ia 

faamaopoopoina mai le atunuu ma 

ona ta’ita’i, auā o le malosiaga lena  

e lautua i soo se mea e ta’u ai le     

gagana, la tatou tu ma le aga, i nuu 

ese ua aumau ai.              

Luasefululima tausaga o le tautua a le FAGASA 

Tausaga 5 

Tulaga 1 Penelope Tanuvasa 

AUK  

Tulaga 2 Peseta Fesili AUK 

Tulaga 3 Fesuiai Taiulu KLS  

 

Isi suitauva: Lagimaina Tulaga, 

Christianne Feilo,  Heta Mel-

ford, Joseph Aiolupo 

Sui e lei tauva: Annloyta Tariu 

 

Tausaga 6 

Tulaga 1 Geonita Etuale AUK  

Tulaga 2 Miracle Isaako KLS 

Tulaga 3 Alofaianatiaitaifatu-

alavai Peni AUK 

 

Isi suitauva: Adeline Eli,  

Paulo Pio. Sui e lei tauva: 

Faanuu Muao, Sauasofarania  

Fepuleai, Elisa Sila  

 

Tausaga 7 

Tulaga 1 Jarood Gali KLS 

Tulaga 2 Auega Esau AUK  

Tulaga 3 Aveta’ilua Fesili AUK  

 

Isi suitauva: Jane Fasavalu, 

Tapai Saena, Heleni Mosa’ati, 

Ken Apaola, Ethan Ugapo, 

Luisa Faamaulalo, Sauleone 

Lesiva. Sui e lei tauva: Auauna 

Saolotoga, Menelaus Ropati  

 

Tausaga 8 

Tulaga 1 Jordan Meafou AUK 

Tulaga 2 Temukisa Fetuao KLS 

Tulaga 3 Emily Fau UEL 

 

Isi suitauva: Malele Uili,  

Elizabeth Ulumani, Christianne 

Galuefa, Aunuua Lagaaia,   

Salma Asiata, Taufaanuu 

Feagaiga, Sene Sio, Siiaana 

Iakopo, Olivia Taoipu  

 

Tausaga 9  

Tulaga 1 Tuluvao Alauni UEL 

Tulaga 2 Faith Ipuniu AUK  

Tulaga 3 Mercy Nikolao AUK 

 

Isi suitauva: Aati Maiava,  

Nuurina Fiamatai. Sui e lei 

tauva: Jaqueline Aiga 

 

Tausaga 10  

Tulaga 1 Murray Fa’ivalu UEL  SUITAUVA TULAGALUA (Mai Luga):  Tausaga 5, Tausaga 6, Tausaga 7, Tausaga 8 

Laufatu a Samoa Laufatu a Samoa 

Tulaga 2 Mimisa Omeri UEL  

Tulaga 3 Simon Puai AUK 

 

Isi suitauva: Elaine Semu,  

Joanina Tunai, Marcus 

Tuma’ai. Sui e lei tauva:   

Catherine Siilata   

 

Tausaga 11 

Tulaga 1 Selina Taulogo UEL 

Tulaga 2 Atiae Eteuati AUK  

Tulaga 3 Theresa Leiataua 

AUK 

 

Isi suitauva: Bruce Tuuga,  

Ashlyne Solomona, Patrick 

Elia. Sui e lei tauva: Pearl   

Ipiniu, Sekuini Tanimo,  

Anne Pedebone, Leu Timo, 

Leafaina Faatiuga 

 

Tausaga 12 

Tulaga 1 Leeana Peters KLS  

Tulaga 2 Simi Agafili KLS 

Tulaga 3 Oikumene Foisaga 

UEL 

 

Isi suitauva: Patrick Elia,      

Fuatino Leota, Peala Lome, 

Joe Nikolao. Sui e lei tauva: 

Evelina Tuigamala, John Ralph 

Levao, Delilah Silva 

 

Tausaga 13 

Tulaga 1 Dominic Brown UEL 

Tulaga 2 Aukusitino Peato 

Ulugia AUK 

Tulaga 3 Tuvale Afa UEL 

 

Isi suitauva: Lovely Maelega 

Tuliatu, Siloma Walton, Leafa 

Maifala, Miroyda Tevaga Brunt, 

Viva Tiatia, Taufaanuu Fata, 

Tapafua Leautuli, Luisa  

Liuaana. Sui e lei tauva: Initia 

Eteuati, Katrina Seumanutafa, 

Precious Tusega. 

 

Ofisa o togi:  

Maualaivao Eddie Fata 

Tauvao Fuiavailiili R. Nalesoni  

Ofisa o le taimi: 

Tuiavii Eliu Samuelu 

Aliimuamua Sia Batcheler 

 

Fofoga o le Aso: 

Faatili Iosua Esera   

 

Faaiuga tauvaga tautalaga FAGASA 2015  
Tautua ma le faamaoni nei sou taeao manuia  



 

1994 Sini. Malolo Manu  

 Samoa ia Ausetalia,   

 73-3 

    

1839 Tofia misionare Samoa 

  e 12 e tala’i le tala 

 lelei i le Pasefika. 

 Suafa: Ioane, Filipo, 

 Mose, Salamea,  

 Fasavalu, Paulo,      

 Seupule, Mose, Sa’u, 

 Leiataua, Lalolagi, 

 Mose 

  

     07 

2004 Asia Samoa e Dwayne  

 ‘The Rock’ Johnson   

 mo le taimi muamua 

 

1914 Logoina Niu Sila e   

 Peretania e auina se 

 vaega’au e faoa 

 uaealesi Siamani i 

 Samoa 

 

  08 

2014 Tuumalo Aiono Dr      

 Fanaafi Le Tagaloa 

 

1830 Masoe Tamafaiga i    

 Aana (tusa i le faamau 

 a Ioane Viliamu)  

110 tausaga le umi  

malologa a matavanu 

 E iloga ni mea tutupu i lenei vaiaso o le tala faasolo 

o Samoa. Mai le aso 1 na pine ai le vavaega o 

Amerika Samoa Ekalesia Faapotopotoga e avea      

o se taupulega tumaoti, ma vaeluaina ai Samoa e 

lua talu mai le 1830. I le aso 4 o le 1905 na   

faataapeapeina ai e le afi o le maugamu ni nuu ma 

suia ai le olaga mo nisi, ina ua tuua aiga ma nuu 

moni ae o atu e toe afua ni siosiomaga fou. Faapena 

se vavaega mai le taula mo nisi o tama fanau a    

Samoa na tuua le atunuu ona o le tala’iga. Muamua   

i lena le faamavaega faaleiloga ma Tamafaiga e 

manatu nisi o le ava lea na ofi atu ai le Kerisiano i 

totonu o le atunuu. Ua savalia nei le 3-4 tupulaga  

talu ina pa le Maugamu o Matavanu i le motu o 

Salafai. Ua atoa ai le 110 tausaga e le o toe iai ni 

faailo vaaia e faapopoleina ai ē e nonofo latalata i ai. 

E oo foi i le vaaiga i lona ano na o laau e tutupu 

olaola, ma se alii e leoina (ata), e foliga i le sau’ai o 

Mafuie pe a fiafia; ma foliga mai ai o se parataiso   

ua toe faafoisia. E ono tupu ai se lagona ua ma’ona 

le afi ma uma ai. O le fesili, faamata ua ma’ona mo’i?    

O le tali faasaienisi, e leai se maugamu e moe ai 

pea, ua na ona mapu mo sina taimi ae toe alafa’i 

mai. A laki, o lona uiga e umi se taimi, ae mafai ona 

toe ala mai nei poo taeao e aunoa ma se faailoga e 

ta’u mai ai. O le motu atoa o Savaii o se mauga mu  

o le ituaiga o le talita, e faatusa i le talita a le fitafita. 

O le ituaiga e iai Mauna Loa o loo ola i le motu o  

Hawaii e oo mai nei. Mo motu laiti o le Pasefika, e le 

itiiti se afaina pe afai ae tutupu ni mala faapea.  

Sponsored by Evaleon Books 

“Ne’i mea ane ua galo” 

  
  

     02—08 Aukuso 

 

        01 

1980 Faavae le pulega lotu 

 tumaoti EFKAS 

 Amerika Samoa 

 

     04 

1905 Pa le mauga mu  

 Matavanu i Savaii 

 

1880 Osofa’ia ma sunui ni   

 nuu o Palauli e         

 Faasaleleaga ma 

 Satupaitea (Tuvale) 

 

    05   

1983 Umusa le Malumalu  

 Mamona i Pesega 

   

1921 Aso fanau: Fiame 

 Mata’afa Faumuina  

 Mulinuu le II  

 

    06 

2004 Taunuu i Apia mamoe 

 mai Fiti mo faato’aga 

 

1999 Faamaonia moliaga o 

 Alatise Leafa Vitale i le  

 maliu o le minisita a le 

 malo 

 

Ata i luga: Aiono Dr Fanaafi Le Tagaloa a o soifua; soifua 

mai i le aso 25 Iuni 1932, maliu 08 Aukuso 2014. Faia’oga, 

tusitala, faaliliu tusi, faatonu o galuega, faitofa a le gagana 

LOU TALA FA’ASOLOPITO                     

SAU’AI FOLIGA FIAFIA: 

Sio Utumapu, avea ma  

foliga vaaia o Matavanu i 

nei aso, o loo tu i luga tonu 

o augutu o le ano. 

Sini Autu: Ia sa’o faaleoga o a’u vaueli 

      vaivai 

 

Alaga’oa e a’oa’o ai:  siata upu  
      (upu fa’aaoga soo)  

 
Ta’u ta’itasi  

 
1.  afe   afi  afu   
 
2. aga  agi  
 
3. ala  alo  alu      
 
4. ana  ane  
 
5. asa   asi  aso  asu 
 
6.  ata  atu 
 
 
 
 
Aofa’i o a’u upu na sa’o =  

O meafaigaluega e  

lagolago ai galuega 

faatino:  

Fale Fauupu:  

O lau lisi o upu e te iloa:  

  

 

      __________ 

 __________ 

 __________ 

 __________ 

 __________ 

 __________ 

 __________ 

 __________ 

 __________ 

 __________  

O ni fesili:  

  

 

 1. Pe na sa’o lelei le 

 faaleoga o a’u upu? 

 

2. Pe na sa’o lelei la’u 

 faaleoga o le vaueli  

muamua?  

 

  3. O a ni isi upu  

masani ou te iloa lelei  

o latou faaleoga?  



 

 ©

TALI PASO # 22 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le mata i le Igilisi:    

 ________________________

 ________________________

 ________________________ 

2.   Saili ni fausaga o le 

 upu mata

 ________________________ 

 ________________________ 

 ________________________ 

3.  Su’e le upu matalasi; 

tusi sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

SUDOKU #23 (TAALOGA I NUMERA)   

4. malie—funny; malie—
gently; malie—interesting;  
seila—sailor; lama—night 
fishing; lama—set an     
ambush; ause—be lean in 
form or built 

TALI SUDOKU #22 

A

 i 

 s 

a l 

M 

FAIGOFIE / FEOLOOLO / FAIGATA                           ©sudokuessentials 

TALI GALUEGA OLA 22 

 POLE MA PAPA  
 

Faalava~Across  

1 competition (7) 

7 now, present (3)  

8 veil (7)  

7 rock boulder (3) 

10 indicator past (2) 

11 total sum (7) 

12 take (3) 

13 taking too long (3) 

14 points (2) 

15 ferocious (4)  

17 limp (3)  

19 sail of boat (2)  

21 hands (polite) (3)  

23 city (7)  

25 Culture: food ser-

ved by losing side (5)  

26 die (polite) (5) 

 t 

O le a sau  
faalogo  
Papa i la’u 
lauga?  

  PASO I GAGANA E LUA 

UILI FAU’UPU 22                                   
1.  malie—shark; malie—
content; malie—satisfy 
ones’ thirst 
2. malie & fausaga  
malie, maliega, maliliega,  
Faamalie, faamalieina  
3. suamalie (soanauna & 
nauna).  E maua i ai se 
tofo lelei ft., i le suka, 
meli. E fiafia manu i     
fugalaau suamalie. Ua 
suamalie tele le koko.  
Toaga e inu le suamalie    
o le olaga saoloto.    

Faatumu le paso i upu/igoa Samoa. Fill the 

crossword box with Samoan words / names 

—unless stated otherwise.  

Lalo~Down 

1 speech (9) 

2 cover (6)   

3 daughter (7)  

4 yesterday (7) 

5 rub wood, make fire (3)  

6 Translate: hosts of  

angels (2,5)  

12 Response to a story-

teller of fagogo (3)  

15 hoarse of voice (2)  

16 participate (4) 

18 look (5)  

19 first word, Lord’s 

prayer in Samoan (2) 

20 creek (4) 

22 banyan tree (3)  

24 play music (2)  

O le a le taulaga? Faatulaga taulaga nei amata mai luga: 

Inivekako, Tanitini, Aukilani, Kalaiesetete, Ueligitone 

Feoloolo,  
Ae toaga e 
tautua—lomi 
o’u vae ma 
fofo lo’u ulu 

ia na lomi mai 
lava i lenei 
tausaga a o 
lea e leai se 
mea  

S U S U M A F A L A

I A S U A A

O L E G A U A T

N L S A L A L A U

A V E G A I I S

A A T U I T U I

L E I U A L A A

G G F I U A

M A L A G A M I S I

U O A T I I

A V A N O A A U A U

1 2 3 4 5 6

7

8 9

10

11 12

13

14 15 16 17 18

19 20

21 22 23

24

25 26



  Tauvaga Tusiga Tala 

Ua saunia se tauvaga tusigatala i le gagana      

Samoa e le tatou puletini. E pule le tagata i lana 

autu. O ni faataitaiga nei:  

1. se tala i lou olaga, aiga po o se tasi tagata e te 

amana’ia.  

2. Se tala fatu (fiction) i soo se autu mai ou lava 

mafaufauga.  

3. Se tala i se mea moni na tupu na e aafia ai, pe 

na faamatala e se tasi ia te oe.  

4. Sou taofi i se mataupu taua na e su’esu’eina 

5. Se solo saunia lelei soo se autu.  

 

Ulutala:    e pule oe 

Umi:    250 i le 1500 upu  

Gagana e tusi ai: Samoa 

Aso e faagata ai: 06 Setema 2015 

O ai e tauva:  Fanau Aoga:  1. Tulagalua 

            2. Kolisi 

            3. Soo se tasi 

Faailoga:   Ua saunia ni faailoga lelei 

Lomia:    O tala uma e faaulu o le a 

     lomia i se tusi   

 

Lafo mai lau tala: evaleon.books@gmail. com;   

     po o le ltavita8@gmail.com 

 

www.ola888.com  

OLA 

LEO TASI 

Ua faasino i nisi upu e le luagia o latou 

leo ae tasi lava.  

E iai faata’ita’iga nei: apu, ofu, esi, isu, 

upu. E vave ona masani ai tamaiti i nei 

upu talu ai e tasi lava le leo i taimi uma. 

Peitai o nisi upu e tailua pe tele ni uiga. 

Faata’ita’iga, ofu, asu 

 

LEO LASI 

Ua faasino i upu na e le tasi se leo 

(faaleoga) ae tele.  

E iai faata’ita’iga nei: ola (manava) e lua 

i le ‘ola (upu ofo); oti (maliu) e lua    i le 

‘oti (manu); ala (auala) e tolu i le ‘ala 

(faalavelave) ma le ‘alā (maa).  

E manaomia se faamasaniga lelei o le 

fanau i nei leo eseese taitasi.  

 

GAUGALEO  

O gaugaleo e soaina le upu  

accentuation i le gagana Peretania, poo 

lena e faatatau i le faaleotonuina  o se 

upu na o ia pe i se vaiupu foi.  

E tolu gaugaleo masani: Ua faaigoa i 

igoa nei:  

1. Se’i po o le pa’i  2. Tala’i  3. Atoa  

 Se’i e maua i siuleo e vave pe    

foliga foi e se’i o latou ta’uga—pe 

na ona faapa’i foi i ai. E māmā o 

latou faaleoga:  

        Faata’ita’iga 1. o na e maua i    

        silapela muamua o upu e pei o nei. 

        ătua, ălofa, mălie, nănati  

        O le Atua o Samoa.  

        Faata’ita’iga 2. o na e taatele i upu  

        taifa mataitusi:  

        tala, tele, luga, lagi, solo, mama 

        O le tala i le pusi ma le mama auro 

 

 

 ITULAU 8  

Fauupu: 

              AUKUSO 2015  LOMIGA  23 

O nai ta’iala e 
fesoasoani i le 
faaleoga tonu 


